
MOCION CONXUNTA

PARA REITERAR O COMPROMISO COA IGUALDADE E LOITA CONTRA
AS VIOLENCIAS DE XENERO

EXPOSICION DE MOTIVOS:

Este ano 2020, a conmemoracion do Dia internacional para a eliminacion
das violencias contra as mulleres ten unha especial significacion. As
consecuencias socioeconomicas derivadas da crise da pandemia da covid-
19, que afecta a millons de persoas, agravaron os efectos das desigualdades
que atinxen particularmente as mulleres, tanto dende o punto de vista da
sobrecarga de traballo, a maior pobreza e a precariedade laboral, como do

aumento do risco de sufrir violencias de xénero.

O confinamento que se adoptou dende marzo a maio de 2020 coma medida
sanitaria preventiva, visibilizou a crueza e acrecentou a situaciéon de
dificultade en que se atopan moitas mulleres e fillos que conviven cos seus
agresores, provocando que tefian maiores impedimentos para conseguir
recursos de autoproteccion. Isto, unido ao empeoramento das condicions
laborais, lastran calquera posibilidade de independencia econdmica en caso

de quereren optar por deixar a relaciéon co maltratador.

Os datos estatisticos publicados polo Observatorio contra a Violencia
Doméstica e de Xénero do Consello Xeral do Poder Xudicial establecen que
durante o primeiro trimestre de 2020 os xulgados en Galicia recibiron un 19,4
% menos de denuncias por violencia machista que no mesmo periodo do
ano pasado. Ese mesmo informe recolle que durante o segundo trimestre

deste ano presentaronse en Galicia 1.489 denuncias por violencia machista,

un 7,3 % menos que no mesmo periodo do 2019. Tamén caeu 0 numero de

ordes de proteccion, un 3,7 % menos que doce meses antes.

Sen embargo, a lectura destes datos por parte de profesionais da avogacia,
dos e das profesionais dos servizos especializados en atencion as vitimas
das violencias de xénero, e dos Corpo e Forzas de Seguridade do Estado é
que reflicte a importante incidencia do estado de alarma e confinamento nas
estatisticas relacionadas con este tipo de violencias, xa que a partires do
mes de xufo de 2020, as e os profesionais que prestan os seus servizos nos
dispositivos especializados en atencion a mulleres en situaciéon de violencia
de xénero estan percibindo un aumento da demanda de atencién nos
servizos especializados o que conleva paralelamente un aumento de

denuncias neste ambito.

A explicacion, segundo apuntan os ambitos sinalados, € que unha vez
finalizado o estado de alarma, aproximadamente a partires do mes de xuio
de 2020 con motivo da desescalada, as vitimas puideron empezar a sair e
denunciar conforme foron recuperando esa liberdade de movemento (en
moitos casos relativa), que lles permitiu achegarse a denunciar, ou

demandar informacion e asesoramento.

As cifras oficiais rexistran 36 mulleres asasinadas e tres menores
asasinados por violencia machista no conxunto do Estado espanol, duas
delas en Galicia, e ainda hai varios casos mais pendentes de investigacion.
A causa de todas estas violencias esta directamente relacionada coa
hexemonia patriarcal ainda vixente na nosa sociedade. E un problema

estrutural, de ai que a sua erradicacion esixa a posta en marcha de

actuaciéons de caracter integral e transversal, que busquen transformar esta

cultura machista e que promovan unha sociedade plenamente igualitaria.

Segundo a “Macroenquisa da Violencia contra a Muller 2019”, esta realidade
afecta ao 35,7% das mulleres galegas. Son mais de 498.000 mulleres as que
declararon ter sufrido acoso sexual nalgun momento da sua vida. As
mulleres que sufriron ou sofren violencias por parte da sua parella ou
exparella situase no 33,9% en Galicia, e no 33,6% no conxunto do Estado.
Entre as galegas que foron vitimas de violencias, a violencia psicoloxica
ocupa un 27,6%, a violencia emocional un 24,1%, a violencia fisica ou sexual
un 16,2%, e a violencia econémica un 14,1%. As mulleres vitimas de control
nos ultimos doce meses foron un 6%. O acoso reiterado afectou ou afecta a
un 17,9% das galegas (por enriba do 15,2 % contabilizado a nivel estatal); e
case 0 60% das galegas vitimas deste tipo de acoso sofreno ou sufrirono
cunha frecuencia semanal ou diaria. Este estudo impulsado pola Delegacion
do Goberno contra a Violencia de Xénero, contou con 9.568 entrevistas, das
que 549 se realizaron en Galiza. O obxectivo desta investigacion é cofecer o
alcance de mulleres de 16 ou mais anos residentes no Estado espafiol que

sufriron ou ainda sofren algun tipo de violencia polo feito de seren mulleres.

Todos estes aspectos volven de novo a sinalar a necesidade de que a loita
contra este tipo de violencias deba ser unha prioridade institucional e politica
para as administracions publicas de todos os niveis de goberno. A
administracion local ten que cumprir coa sua obriga e responsabilidade de
achegarse, informar e protexer as mulleres en situacién de vulnerabilidade
por mor das violencias de xénero. Para iso continuase, no eido local, co

compromiso firme e decidido, na implementacién de politicas publicas

transversais de igualdade de xénero e de politicas de sensibilizacién contra
as violencias de xénero. Santiago de Compostela, coma cidade referente,
debe continuar promovendo medidas concretas, actualizando estudos sobre
a situacion das violencias de xénero, desenvolvendo politicas en materia de
igualdade no ambito preventivo e educativo, achegando recursos
economicos, e impulsando campafas que traballen pola erradicacion das
violencias de xénero co fin de situar esta problematica no centro da axenda

politica local.

Pero non so en todos os niveis de goberno a loita contra as violencias de
xénero ten que ser un prioridade institucional. Tal e como se sinalou o ano
pasado, dende o Concello de Santiago vese a necesidade de crear un
xulgado especifico sobre violencia de xénero no ambito territorial de
Compostela. A evolucion do numero de denuncias por violencia de xénero, a
acumulacién de causas no xulgado de Instrucion n°3, e as recomendacions
para o tratamento especializado destes casos, fan mais que xustificable e

razoable a creaciéon deste xulgado especifico.

A todo isto, debemos recordar as consecuencias da LGTBfobia, tanto no
ambito educativo como sociolaboral, para o que se ten que analizar o
alcance e as medidas a adoptar dende o ambito municipal para frear co

acoso escolar e a discriminacion no ambito laboral.

Asi pois, e tendo en conta todo o anterior, 0s grupos municipais presentan a

consideracion do Pleno o seguinte:

ACORDO:

pdg. 4



L

CONCELLO DE
SANTIAGO

O Concello de Santiago de Compostela,

1. Mantera a loita contra as violencias de xénero como unha das maximas
prioridades na axenda politica local, ampliando os recursos municipais
destinados a loitar contra as violencias machistas, desenvolvendo politicas
de prevencion e educacion para a igualdade entre as vecifias e vecifios de

Santiago.

2. Actualizara os datos contidos no Observatorio Municipal de Igualdade
de Xénero, desde a Concellaria de Igualdade, para poder cofiecer mellor a
situacion das mulleres compostelas, tanto dende o punto de vista

socioecondmico como da situacion de violencia de xénero.

3. Levara a cabo medidas dirixidas a proteccion, asistencia e informacion
as mulleres, adaptandoas a situacion de vulnerabilidade provocada pola

situacion de pandemia da Covid-19.

4. Programara actos e actividades municipais de apoio institucional ao 25

de novembro, Dia internacional contra as violencias machistas.

5. Apoiara e colaborara co movemento feminista de Compostela na
organizacion e loxistica dos actos do 25-N, e sumarase as actividades e
mobilizacidons que desenvolvan as organizaciéns feministas galegas contra a

violencia machista este 25N.

6. Adoptara as medidas necesarias para que a Casa das Mulleres Xohana
Torres poida ser usada por parte dos colectivos feministas para a

organizacion das actividades do 25N.

7. Elaborara, en colaboracién cos colectivos LGBTI, unha campafa de
prevencion da LGBTfobia dirixida aos ambitos educativo e sociolaboral para
contribuir a frear o acoso, discriminacions e violencias por razon de

identidade de xénero.

8. Seguira demandando a creacién dun xulgado especifico sobre violencia

de xénero para o ambito territorial de Santiago de Compostela.

9. Reforzara o equipo de intervencion psicoldxica, xuridica e social do
Centro de Informacién as Mulleres, conforme aos requitos establecidos na

vixente lexislacion.

Santiago de Compostela, 29 de outubro de 2020

Gumersindo Guinarte Cabada Alejandro Sanchez-Brunete Varela
Voceiro do grupo municipal do PSdeG-PSOE Voceiro do grupo municipal do PP
Marta Lois Gonzélez Goretti Sanmartin Rei
Voceira do grupo municipal de CA Voceira do grupo municipal do BNG

